
EPISTEMIK TAFAKKURNING 
ILMIY TADQIQOT 

KOMPETENSIYALARINI 
SHAKLLANTIRISHDAGI O‘RNI

Raximova Aziza Davranbekovna
Innovatsion texnologiylar universiteti o‘qituvchisi

Annotatsiya: Ushbu maqolada epistemik tafakkurning bo‘lajak pedagoglarda ilmiy tadqiqot kompetensiyalarini shakllan-
tirishdagi o‘rni yoritilgan. Epistemik tafakkur bo‘lajak pedagoglarning bilim manbalari, ularning ishonchliligi, asoslanganligi 
hamda qo‘llanilish imkoniyatlarini tanqidiy baholash qobiliyati sifatida talqin etiladi.

Tadqiqotda epistemik tafakkurning ilmiy muammolarni o‘rganish, tadqiqot savollarini shakllantirish, ma’lumotlarni tahlil 
qilish, dalillarga asoslangan xulosalar chiqarish va ilmiy qarorlar qabul qilish jarayonlaridagi ahamiyati tahlil qilingan. 
Shuningdek, bo‘lajak pedagoglarning ilmiy-tadqiqot faoliyatida epistemik tafakkurni rivojlantirishning pedagogik shart-
sharoitlari hamda samarali metod va usullari ko‘rib chiqilgan.

Kalit so‘zlar: epistemik tafakkur, ilmiy tadqiqot kompetensiyasi, bo‘lajak pedagog, tanqidiy fikrlash, ilmiy izlanish, tadqiqot 
metodologiyasi, refleksiya, kasbiy kompetensiya.
Abstract: This article examines the role of epistemic thinking in developing research competencies among pre-service 
teachers. Epistemic thinking is interpreted as the ability of future teachers to critically evaluate the sources of knowledge, 
their credibility, validity, and applicability.

The study analyzes the significance of epistemic thinking in investigating scientific problems, formulating research ques-
tions, analyzing data, drawing evidence-based conclusions, and making scientifically grounded decisions. In addition, 
the pedagogical conditions and effective methods for fostering epistemic thinking in the research activities of pre-service 
teachers are discussed.

Key words: epistemic thinking, research competence, pre-service teacher, critical thinking, scientific inquiry, research 
methodology, reflection, professional competence.
Аннотация: В данной статье раскрывается роль эпистемического мышления в формировании исследовательских 
компетенций у будущих педагогов. Эпистемическое мышление рассматривается как способность будущих педа-
гогов критически оценивать источники знаний, их достоверность, обоснованность и возможности практического 
применения.

В исследовании проанализировано значение эпистемического мышления в процессе изучения научных проблем, 
формулирования исследовательских вопросов, анализа данных, выработки выводов, основанных на доказа-
тельствах, а также принятия научно обоснованных решений. Кроме того, рассмотрены педагогические условия и 
эффективные методы развития эпистемического мышления в научно-исследовательской деятельности будущих 
педагогов.

Ключевые слова: эпистемическое мышление, исследовательская компетентность, будущий педагог, критиче-
ское мышление, научное исследование, методология исследования, рефлексия, профессиональная компетент-
ность.

KIRISH
Zamonaviy ta’lim tizimida bo‘lajak pedagoglarni nafaqat bilim beruvchi mutaxassis, balki ilmiy-tadqiqot 

faoliyatini samarali amalga oshira oladigan, innovatsion g‘oyalarni ilgari suruvchi va pedagogik muammolarni 
ilmiy asosda hal qiluvchi shaxs sifatida tayyorlash muhim ahamiyat kasb etmoqda. Shunday kompetensiyalarni 
shakllantirishda epistemik tafakkur alohida o‘rin egallaydi. Chunki ilmiy tadqiqotning muvaffaqiyati tadqiqot
chining bilimga bo‘lgan munosabati, ma’lumotlarni tanqidiy baholashi va ilmiy dalillar asosida xulosa chiqarish 
qobiliyatiga bog‘liq hisoblanadi.

Epistemik tafakkur ilmiy bilish jarayonining ajralmas tarkibiy qismi bo‘lib, u bilimlarning qanday yaratilishi, 
tekshirilishi va qo‘llanilishini tushunishga xizmat qiladi. Shuning uchun bo‘lajak pedagoglarda epistemik tafak-
kurni rivojlantirish ilmiy tadqiqot kompetensiyalarini shakllantirishning muhim imkoniyati hisoblanadi.

MAVZUGA OID ADABIYOTLAR SHARHI
Hofer va Pintrich epistemologik e’tiqodlar konsepsiyasida shaxsning bilimga bo’lgan munosabati bir nechta 

o’zaro bog’liq omillar orqali shakllanishini asoslaydi. Ularning fikricha, bilimning mohiyati va ishonchliligini 
anglash, uning qayerdan kelib chiqishi, qanday dalillar bilan asoslanishi hamda vaqt o’tishi bilan o’zgarishi 
mumkinligini tushunish epistemik rivojlanishning asosiy tarkibiy qismlarini tashkil etadi. Tadqiqotchilar mazkur 
epistemologik qarashlar bo‘lajak pedagoglarning kasbiy vaziyatlarda asosli qaror qabul qilish, pedagogik 
muammolarni tahlil etish va samarali yechim tanlash qobiliyatiga sezilarli ta’sir ko’rsatishini ta’kidlaydilar.

A.K. Markova pedagogning kasbiy rivojlanishini o‘rganar ekan, refleksiv faoliyat va mustaqil fikrlashni 
professional kompetentlikning muhim mezonlari sifatida baholaydi. Muallifning ta’kidlashicha, pedagog o‘z 
faoliyatini muntazam ravishda tahlil qilib borishi, erishilgan natijalarni baholashi hamda yangi bilim va g‘oyalarni 
tanqidiy yondashuv asosida qabul qila olishi uning kasbiy yetukligini belgilovchi asosiy omillardan hisoblanadi.

V.M. Karimova tafakkur psixologiyasiga oid tadqiqotlarida tanqidiy va analitik fikrlash insonning intellektual 
kamolotida alohida ahamiyat kasb etishini qayd etadi. Olimaning fikricha, pedagogik ta’lim olayotgan talaba-
larda mustaqil xulosa chiqarish, turli manbalardan olingan ma’lumotlarni qiyosiy tahlil qilish va ilmiy asoslangan 
fikr bildirish ko‘nikmalarini shakllantirish zamonaviy kasbiy tayyorgarlikning muhim talablaridan biridir.

E.G‘. G‘oziyev esa tafakkur rivojlanishini bilish jarayonlarining ajralmas tarkibiy qismi sifatida talqin qiladi. 
U pedagogik ta’lim jarayonida mantiqiy mushohada yuritish, tanqidiy fikrlash va nazariy bilimlarni real amaliy 
vaziyatlarda qo‘llash qobiliyatini rivojlantirish zarurligini alohida ta’kidlaydi. Olimning qarashlariga ko‘ra, aynan 
ushbu sifatlar epistemik tafakkurning shakllanganlik darajasini ifodalovchi muhim mezonlardan biri hisoblanadi.

Umuman olganda, tahlil qilingan ilmiy manbalar epistemik tafakkurni rivojlantirish bo‘lajak pedagoglarning 
ilmiy-tadqiqotchilik kompetensiyasini shakllantirish, refleksiv yondashuvni rivojlantirish, dalillarga asoslangan 
fikrlash madaniyatini qaror toptirish hamda tanqidiy tahlil qilish ko‘nikmalarini mustahkamlashda muhim 
ahamiyat kasb etishini ko‘rsatadi. Shu bilan birga, oliy pedagogik ta’lim tizimida epistemik tafakkurni shakl-
lantirish va rivojlantirishga qaratilgan metodik yondashuvlar hali yetarli darajada takomillashmaganligi mazkur 
yo‘nalishda qo‘shimcha ilmiy izlanishlar olib borishni dolzarb vazifa sifatida namoyon etadi.

TADQIQOT METODOLOGIYASI
Tadqiqot jarayonida tahlil, pedagogik kuzatuv, so‘rovnoma va statistik tahlil metodlaridan foydalanildi.
Tadqiqot bazasi sifatida pedagogika yo‘nalishida tahsil olayotgan talabalar jalb qilindi. Ishtirokchilarning 

epistemik tafakkur darajasini aniqlash maqsadida maxsus diagnostik so‘rovnoma yaratildi. Ilmiy tadqiqot 
kompetensiyalarini baholash uchun quyidagi mezonlardan foydalanildi:
•	 ilmiy muammoni aniqlash qobiliyati; 
•	 tadqiqot savolnomasini shakllantirish; 
•	 ilmiy manbalarni tahlil etish; 
•	 ma’lumotlarni tahlil qilish; 
•	 dalillarga asoslangan xulosalar chiqarish. 

Olingan natijalar foiz ko‘rsatkichlari va statistik tahlil asosida qayta ishlandi.
“Epistemik” atamasi yunoncha “episteme” – “bilim” so‘zidan olingan bo‘lib, bilimning tabiati, manbalari 

va ishonchliligini o‘rganishni anglatadi. Epistemik tafakkur esa shaxsning bilimlarni tanqidiy tahlil etish, 
manbalarning asoslanganlik darajasini baholash hamda turli nuqtai nazarlarni qiyoslash qobiliyatidir.

Pedagogik nuqtai nazardan epistemik tafakkur quyidagi komponentlarni o‘z ichiga oladi:
•	 bilimlarning manbalarini aniqlash; 
•	 axborotning ishonchli ekanligini baholash; 
•	 dalil va fikrlarni farqlay olish; 
•	 ilmiy asoslangan xulosalar chiqarish; 
•	 muammolarga turli nuqtai nazardan yondashish; 
•	 refleksiv fikrlashni amalga oshirish. 

Mazkur komponentlar ilmiy tadqiqot jarayonining barcha bosqichlarida muhim ahamiyatga ega hisoblanadi

TAHLIL VA NATIJALAR
Bugungi kunda ilmiy tafakkur nafaqat ilmiy doiralarda, balki kundalik hayotda ham muhim ahamiyat kasb 

etmoqda. Texnologiyalar rivoji, global muammolar va axborot oqimining ortishi insondan yuqori darajadagi 
tanqidiy fikrlashni talab etadi.

Ilmiy tafakkurga ega bo‘lgan shaxs voqealarga chuqurroq yondashadi, mustaqil qaror qabul qiladi va 
jamiyat taraqqiyotiga faol hissa qo‘shadi. Shu bois, ta’lim tizimida ilmiy tafakkurni rivojlantirish ustuvor vazi-
falardan biri bo‘lib qolmoqda. Bugungi kunda ilmiy tafakkur jamiyat rivojlanishining asosiy omillaridan biri 
hisoblanadi. Texnologiyalar, tibbiyot, iqtisodiyot va ta’lim sohalaridagi yutuqlar aynan ilmiy yondashuv natija-
sidir. Ilmiy tafakkur: 

•	 insonni mustaqil fikrlashga o‘rgatadi 

•	 noto‘g‘ri ma’lumotlarni aniqlashga yordam beradi 

•	 muammolarni chuqur tahlil qilish imkonini beradi 

•	 innovatsion g‘oyalarni shakllantiradi.

Epistemik tafakkur esa boshqa savollar doirasida harakat qiladi. U “men tushundimmi?” degan savoldan 
ko‘ra “men bunga nega ishonaman?”, “bu bilim qaysi manbaga tayanadi?”, “bu xulosa qanday asoslangan?” 
kabi savollarga yo‘naltirilgan. Sandoval, Greene va Bråten epistemik kognitsiyani bilim va bilish haqidagi 
fikrlashning keng tadqiqot maydoni sifatida tavsiflaydi. Greene va Yu epistemik kognitsiyani modellashtirishda 
deklarativ, protsessual va printsipial bilim qatlamlarini farqlash zarurligini ko‘rsatadi. Barzilai va Zohar epistemik 
tafakkur kognitiv va metakognitiv tarkiblarni birlashtiruvchi ko‘p qirrali tuzilma ekanini ta’kidlaydi. Bu yondashuv 
epistemik tafakkurni oddiy e’tiqodlar majmui emas, balki bilim da’volarini baholashga xizmat qiladigan faol, 
nazoratli tafakkur jarayoni sifatida tushunishga imkon beradi.

Tadqiqot natijalariga ko‘ra ushbu ilmiy ish Hofer va Pintrich, Kuhn hamda Schommerlarning epistemologik 
qarashlar haqidagi ilmiy tadqiqotlari bilan mos keladi. Mazkur olimlar bilimlarning murakkabligi va ishonchliligini 
tushunish darajasi ilmiy fikrlash sifatiga bevosita ta’sir qilishini ta’kidlaydilar.

Tadqiqot natijalariga ko‘ra, epistemik tafakkur rivojlangan talabalar ilmiy axborotlarni tanlashda tanqidiy 
yondashuvni qo‘llaydi, turli nuqtai nazarlarni qiyoslay oladi va ilmiy xulosalarni asoslashda dalillardan samarali 
foydalanishadi.

Shuningdek, pedagogik ta’lim jarayonida muammoli vaziyatlar, loyiha faoliyati, refleksiv topshiriqlar va 
ilmiy munozaralardan foydalanish epistemik tafakkurni rivojlantirishning samarali vositalari ekanligi o‘rganildi. 
Mazkur holat bo‘lajak pedagoglarni ilmiy faoliyatga tayyorlashda epistemik tafakkurni rivojlantirishga yo‘nalti-
rilgan metodik tizimni takomillashtirish zarurligini ko‘rsatadi.

XULOSA VA TAKLIFLAR
Tadqiqot natijalari epistemik tafakkur ilmiy tadqiqot kompetensiyalarini shakllantirishning muhim omili 

ekanligini isbotlandi. Epistemik tafakkur talabalarning ilmiy muammolarni aniqlash, olingan axborotlarni 
tanqidiy baholash, ilmiy dalillar asosida xulosalar chiqarish va refleksiv faoliyatni amalga oshirish qobiliyat-
larini shakllantiradi. Shu munosabat bilan pedagogika oliy ta’lim tashkilotlarida epistemik tafakkurni rivojlan
tirishga qaratilgan innovatsion metod va texnologiyalarni keng joriy qilish maqsadga muvofiq hisoblanadi. Bu 
esa bo‘lajak pedagoglarning ilmiy salohiyati, bilimi va kasbiy kompetensiyalarini yanada rivojlantirishga xizmat 
qiladi.

2.	 Hofer B.K., Pintrich P.R. Personal Epistemology: The Psychology of Beliefs about Knowledge and Knowing. Mahwah, 

NJ: Lawrence Erlbaum Associates, 2002.

